
VENDIM  350 dt. 07.06.2023 
  

PËR DISA SHTESA DHE NDRYSHIME NË VENDIMIN NR. 612, DATË 5.9.2012, TË 
KËSHILLIT TË MINISTRAVE, “PËR DISPOZITAT ZBATUESE TË LIGJIT ‘PËR 

AKCIZAT’”, TË NDRYSHUAR 
 

Në mbështetje të nenit 100 të Kushtetutës dhe të neneve 108 e 109, të ligjit nr. 61/2012, “Për 
akcizat në Republikën e Shqipërisë”, me propozimin e ministrit të Financave dhe Ekonomisë, 
Këshilli i Ministrave 
 

VENDOSI: 
 

Në vendimin nr. 612, datë 5.9.2012, të Këshillit të Ministrave, “Për dispozitat zbatuese të 
ligjit ‘Për akcizat’”, të ndryshuar, bëhen shtesa dhe ndryshimi i mëposhtëm:  

 
Neni 1 

Në fund të shkronjës “a”, të pikës 3, të nenit 43, pas fjalëve “... në këtë dispozitë ...” shtohet 
fjalia, me këtë përmbajtje:  

“, ... me përjashtim të akcizës së paguar për produktin “Gazet e naftës dhe hidrokarbure të 
tjera gazoike”, të klasifikuar në kreun 2711 të Nomenklaturës së Kombinuar të Mallrave, e cila do 
të rimbursohet plotësisht.”.  

 
Neni 2 

Aneksi 10, “Tabela referuese e disa normativave të harxhimit të lëndës djegëse”, 
bashkëlidhur vendimit, zëvendësohet me aneksin 10, “Tabela referuese e disa normativave të 
harxhimit të lëndës djegëse”, që i bashkëlidhet këtij vendimi.  

 
Neni 3 

Ngarkohet Drejtoria e Përgjithshme e Doganave për zbatimin e këtij vendimi.  
 

Neni 4 
Ky vendim hyn në fuqi pas botimit në Fletoren Zyrtare.  
 

ZËVENDËSKRYEMINISTËR  
Belinda Balluku 

 
 

 
Botuar ne F.Zyrtare     86/2023 
Dale nga shtypi me 08.06.2023 




